
ЭДИЙН ЗАСГИЙН ТОЙМ

Энэхүү судалгааг ҮСХ, Монголбанк, Сангийн яам
болон гаднын санхүүгийн байгууллагуудын

нээлттэй мэдээлэлд үндэслэн
бэлтгэсэн болно. 



Эдийн засгийн өсөлт

Хөдөө аж ахуйн салбар
Хөдөө аж ахуйн салбарын нэмэгдэл өртөг 2.3 их наяд төгрөгт
хүрсэн бөгөөд энэ нь өмнөх оны мөн үеэс 763.6 тэрбум төгрөгөөр
буюу 25.0 хувиар буурч, ДНБ-д 3.5 нэгж хувийн сөрөг нөлөө
үзүүлжээ. Бойжуулсан төлийн тоо өмнөх оны мөн үеэс 14.4%
буурсан, том малын зүй бус хорогдол өмнөх оноос 2.1 дахин
нэмэгдсэн нь салбарын үзүүлэлтийг бууруулах гол хүчин зүйлс
боллоо.

Үйлдвэрлэл барилга
Үйлдвэр, барилгын салбарын нэмэгдэл өртөг 2.4 их наяд төгрөг
болж, өмнөх оны мөн үеэс 61.9 тэрбум төгрөгөөр буюу 2.6%-иар
өссөн бөгөөд ДНБ-ийн өсөлтөд 0.3 нэгж хувиар нөлөөлөв. Уг
үзүүлэлтэд Цахилгаан эрчим хүч, усан хангамж 5.2%, Барилгын
салбар 7.8% өссөн нь голчлон нөлөөлжээ.

Үйлчилгээний салбар
Үйлчилгээний салбарын нэмэгдэл өртөг 11.4 их наяд төгрөг болж,
өмнөх оны мөн үеэс 1000.1 тэрбум төгрөгөөр буюу 9.6%-аар өссөн
нь ДНБ-ий өсөлтийн 4.6 нэгж хувийг бүрдүүлж байна. Уг салбарын
өсөлтөд үйлчилгээний бусад салбарын өөрчлөлт 9%-аар
нэмэгдсэн нь голчлон нөлөөлжээ.

2.Уул уурхайн бус салбарууд

2024 оны эхний 3-р улирлын байдлаар бодит ДНБ 22.8 их наяд
төгрөг болж өмнөх оны мөн үеэс 1,077.1 тэрбум төгрөг буюу 5%-аар
нэмэгдэхэд Уул уурхай, олборлолт болон Үйлчилгээний салбарын
нэмэгдэл голчлон нөлөөллөө. Үндэсний статистикийн хорооноос
мэдээлснээр эдгээр салбаруудын нэмэгдэл өртөг 311.8 тэрбум
(11.4%) болон 1000.1 тэрбум (9.6%) төгрөгөөр тус тус өссөн байна.

График 1. Дотоодын нийт бүтээгдэхүүн (2015 оны
зэрэгцүүлэх үнээр)

Хүснэгт 1. ДНБ-ий өсөлт бууралт (Өөрчлөлт, эзлэх
хувь)

1. Уул уурхай, олборлолтын салбар

Эх сурвалж: Үндэсний Статистикийн Хороо

Уул уурхай, олборлолтын салбарын хувьд өмнөх оны мөн үетэй
харьцуулахад нүүрсний экспорт 25.1% , төмрийн хүдэр, баяжмал
28.8% , хайлуур жонш, баяжмал 25.3%, зэсийн баяжмал 3.0% тус тус
өсжээ. Харин цайрын хүдэр, баяжмалын экспорт өмнөх оны мөн
үеэс 28.6% , газрын тос 12.9%, молибдений баяжмал 6.5%-иар тус тус
буурсан бол алтны экспорт тогтвортой төлөвт байна. (Хүснэгт 2)

Инфляц

График 2. Инфляцын өөрчлөлт

Эх сурвалж: Үндэсний Статистикийн Хороо

Эх сурвалж: Монголбанк

Улсын хэмжээнд 2024 оны 12 дугаар сарын байдлаар инфляцын
түвшин 9.0% болж, өмнөх оны мөн үеэс 1.1 нэгж хувиар, өмнөх
сараас 1.2%-аар өссөн үзүүлэлттэй байна. 

Монгол улсын эдийн засагт голчлон нөлөөлдөг хүчин зүйл бол Уул
уурхай, олборлолтын салбар юм. Иймд эдийн засгийн салбаруудыг
уул уурхай эсэхээс нь хамааруулж гурав ангилбал дараах
үзүүлэлттэй байна. 2024 оны эхний 9 сард 5.0 хувьд өссөн
үзүүлэлтээс харахад Уул уурхай, олборлолтын салбар 1.4 нэгж
хувиар, Уул уурхайн бус салбар 1.5 нэгж хувь, бүтээгдэхүүний цэвэр
татвар 2.1 нэгж хувиар нөлөөлжээ.

Хүснэгт 2. Салбарын голлох бүтээгдэхүүний
өөрчлөлт (Олборлолт,экпорт)

Эх сурвалж: Үндэсний Статистикийн Хороо

Инфляцын түвшин 9% хүрэхэд хүнсний бараа, ундаа усны бүлгийн
бүтээгдэхүүн болон орон сууц, ус, цахилгаан, дулааны
үйлчилгээний үнэ голлон нөлөөлжээ. Цахилгаан, дулааны
үйлчилгээний үнийн тухайд 2024 оны 11-р сарын 15-ны өдрөөс
эхэлж цахилгааны дундаж тарифыг  1кВТ.ц тутмын 216 төгрөгөөс
280 төгрөгт хүргэж 23% нэмсэн байна. Мөн дотоод эдийн засгийн
сэргэлт, цалингийн өсөлттэй холбоотойгоор үйлчилгээ, түрээс,
импортын барааны үнэ өндрөөр өсжээ. 

Бүтээгдэхүүний цэвэр татвар 2015 оны зэрэгцүүлэх үнээр 3.7 их
наяд төгрөг болж, өмнөх оны мөн үеэс 14.6%-иар өссөн.
Бүтээгдэхүүний татвар оны үнээр 6.5 их наяд төгрөгт хүрч, өмнөх
оны мөн үеэс 27.5%-иар өссөн байна. Энэ өсөлтөд нэмэгдсэн
өртгийн албан татвар 26.9%-иар нэмэгдсэн нь нөлөөлжээ. Өмнөх
оны үеийн үзүүлэлтүүдтэй харьцуулахад Онцгой тавар 38.2%-иар,
тусгай зориулалтын орлого 15.4%-иар гадаад худалдааны татвар
23.8%-иар тус тус нэмэгдсэн байна. 

3.Бүтээгдэхүүний цэвэр татвар

Хүнсний бараа, ус, ундаа

Орон сууц, ус, цахилгаан, дулаан

2.5%

2.2%



Төлбөрийн тэнцэл

Төлбөрийн тэнцэл 2024 оны 3 дугаар улиралд 193 сая
ам.долларын алдагдалтай гарлаа. Уг алдагдалд нүүрсний үнийн
бууралтаас үүдэлтэй экспортын өсөлтийн саарал, импортын
өсөлт, үйлчилгээний зориулалттай гадаад төлбөрүүд болон
БНХАУ-ын ардын банктай байгуулсан свопын үндсэн төлбөрөөс
төлсөн зэрэг голлон нөлөөлөв. Монголбанкны ерөнхийлөгч Б.
Лхагвасүрэн Bloomberg-т өгсөн ярилцлагадаа 2024 оны нийт
төлбөрийн тэнцэл 150 сая ам.доллар орчимд ашигтай гарах
төлөвтэй тухай дурдав.

Гадаад худалдаа

2024 онд Монгол улсын экспорт 15.8 тэрбум ам.доллар, импорт 11.6
тэрбум ам.долларт хүрч нийт гадаад худалдааны эргэц 27.4
тэрбум ам.долларт хүрсэн бол 4.2 тэрбум ам.долларын тэнцлийн
ашигтай гарчээ. Гэвч 2021 оноос хойш тасралтгүй өсөж байсан
худалдааны тэнцлийн ашиг 2024 онд өмнөх мөн үеэс 30%-аар
буурсан үзүүлэлттэй байна.

График 3. Гадаад худалдааны тэнцэл (сая доллар)

Импорт өмнөх оноос 2.4 тэрбум ам.доллароор өсөхөд суудлын
автомашин 395.6 сая ам.доллар, ачааны автомашин 288.6 сая
ам.доллар, дизелийн түлш 186.0 сая ам.доллар, хүнд машин
механизм 147.7 сая ам.доллар, автобензин 120.7 сая ам.доллароор
тус тус өссөн нь голлон нөлөөлжээ.

График 4. Экспортын гол бараа бүтээгдэхүүний өсөлт, бууралт
(сая ам.доллар)

Экспорт өмнөх оноос 596.5 сая ам.доллароор өсөхөд зэсийн
хүдэр, баяжмал 693.4 сая ам.доллар, алт 161.4 сая ам.доллар,
төмрийн хүдэр, баяжмал 152.8 сая ам.доллароор тус тус өссөн нь
голлон нөлөөлжээ. Харин нүүрс 200.5 сая ам.доллар, лаазалсан
махан бүтээгдэхүүн 46.0 сая ам.доллароор буурсан байна.

График 6. Импортын гол бараа бүтээгдэхүүн (сая доллар)

2024 оны байдлаар Монгол Улсын экспортын 58%-ийг нүүрс, 22%-
ийг зэсийн хүдэр, баяжмал,  6%-ийг боловсруулаагүй болон хагас
боловсруулсан алт бүрдүүлж байна. 

Импортын бүтцэд машин, тоног төхөөрөмж 21.7%, Нефтийн
бүтээгдэхүүн 18.6%, Бусад импорт 17.7%, Суудлын автомашинаас
бусад тээврийн хэрэгсэл, эд анги 11.7%, Суудлын авто машин  9.2%,
Хүнсний бүтээгдэхүүн 7.4% тус тус эзэлж байна.

График 7. Импортын бүтэц (%)

График 5. Экспортын бүтэц (%)

Мөнгөний бодлого

Монголбанкны зүгээс 2023 онд жил дамнасан 13 хувийн хүүг 2024
оны 3-р сараас буулгаж эхэлсэн бөгөөд 2024 онд таван удаа
хуралдсан ба 13%-ийн хүүг бууруулсаар 9-р сарын 16-нд хүүг 10%
байлгах шийдвэрийг гаргасан ба одоо ч хадгалсаар байна. Мөн
төрөөс Мөнгөний бодлогын талаар 2025 онд баримтлах зарчимд
тусгагдсанаар Монголбанк инфляцыг дунд хугацаанд жилийн 5
орчим хувьд +/-2% түвшинд барьж ажиллахаа тусгажээ. 

2024 оны 6-р сард улсын хэмжээнд 5.1% буюу хамгийн бага түвшинд
хүрээд байсан инфляц 12-р сард 9.0% боллоо. Хөрш орнуудын
гадаад харилцаа, эдийн засгийн тодорхойгүй байдал хэвээр
үргэлжилсээр байна. Мөн банкнуудын зээлийн активын өсөлт
өндөрт түвшинд хадгалагдсаар байна. Иймд Монголбанкны зүгээс
эдийн засаг, санхүүгийн тогтвортой байдлыг хадгалах үүднээс 1-р
сарын 15-ны хурлаар бодлогын хүүг 10%-д хэвээр хадгалах,
банкнуудын валютын болон төгрөгийн заавал байх нөөцийн
хэмжээг тус тус 2% өсгөх шийдвэрийг гаргалаа.Эх сурвалж: Үндэсний Статистикийн Хороо

График 8. Мөнгөний бодлогын хүү

Эх сурвалж: Монголбанк

Эх сурвалж: Үндэсний Статистикийн Хороо

Эх сурвалж: Үндэсний Статистикийн Хороо



Монгол улсын төсөв

2024 оны урьдчилсан гүйцэтгэлээр улсын нэгдсэн төсвийн орлого
31.4 их наяд төгрөгт, тэнцвэржүүлсэн орлого 29.6 их наяд төгрөгт
хүрч, тус бүр 27%-иар өссөн бол зарлага 30.4 их наяд төгрөгт хүрч,
тэнцвэржүүлсэн алдагдал 776.2 тэрбум төгрөгөөр хэмжигджээ.
Нийт орлогын 94%-ийг бүрдүүлсэн татварын орлого 27.4 их наяд
төгрөгт хүрч, орлогын албан татвар, нэмэгдсэн өртгийн албан
татвар, нийгмийн даатгалын орлого зэрэг голлох татварууд өссөн
нь нөлөөлсөн бол зарлагын өсөлтөд бараа, ажил, үйлчилгээний
болон хөрөнгийн зардлын нэмэгдэл голлон нөлөөлсөн байна.

Харин 2025 оны төсөв алдагдалгүй батлагдсан бөгөөд төсвийн
нийт орлогыг 2024 оны урьдчилсан гүйцэтгэлээс 19% нэмэгдүүлж
36.4 их наяд төгрөгөөр, нийт зардлыг 9.6% нэмэгдүүлж 33.4 их
наяд төгрөгөөр батлаад байна. Мөн төсвийн орлогын
нэмэгдүүлэхэд уул уурхайн салбарын өсөлтийн нөлөөллөөс 34%
буюу 2 их наяд төгрөг, уул уурхайн бус салбарын өсөлтөөс 3.8 их
наяд төгрөгийг хуримтлуулна гэж төсөөлөөд байна. 

Гадаад өр

2025 оны Монгол улсын  эдийн засгийн төсөөлөл

Монгол улсын эдийн засаг гадны санхүүгийн байгууллагуудын
шинжилгээгээр 6-7%-ийн өсөлтийг үзүүлэхээр төсөөлөгдөөд байна.
Харин Монголбанк эдийн засгийн өсөлтийг 7.5% гэж төсөөлөөд байгаа
бол Сангийн яам 8% гэж төсөөлөөд байна.

Ирэх онд Оюу толгойн үйлдвэрлэлийн эрчимжилт болон нүүрсний
олборлолтын өндөр түвшин уул уурхайн салбарын дунд хугацааны
өсөлтийг дэмжихээр байна. Мөн хөдөө аж ахуйн салбар зудын
хүндрэлээс сэргэж, төсвийн хөрөнгө оруулалт болон эрчим хүчний
үйлдвэрлэл нэмэгдэхээр байгаа нь уул уурхайн бус салбарын
өсөлтийг 5.3%-д хүргэх хүлээлттэй байна. Гэсэн хэдий ч 2026 оноос
төсвийн хэмнэлт, гадаад эрэлтийн бууралт зэрэг хүчин зүйлсийн
улмаас эдийн засгийн өсөлт саарах төлөвтэй.
Эрэлтийн хувьд, ирэх онд төрийн байгууллагын хэрэглээ, хөрөнгө
оруулалтын өсөлт болон эдийн засгийн идэвхжилийн үр дүнд
дотоодын эрэлт нийт эрэлтийн өсөлтөд гол эерэг нөлөө үзүүлэхээр
байна. Түүнчлэн, зэс, алт, түүхий нефтийн экспорт нэмэгдэж, нүүрс
болон төмрийн хүдрийн экспорт өндөр түвшинд хадгалагдах тул
цэвэр экспортын эдийн засагт үзүүлэх нөлөө өмнөх оноос сайжрах
хүлээлттэй байна.

Инфляц болон бодлогын хүү

Ирэх онд төсвийн тэлэлт, төрийн зохицуулалттай үйлчилгээний үнийн
өсөлт тухайлбал 5-р сараас эхлэн нэмэгдэх дулааны үнэ, 1-р сарын 1-
ээс хэрэгжиж эхлэх төрийн албан хаагчдын цалин нэмэх, түүнээс
үүдэлтэй дам нөлөө зэрэг нь эдийн засгийн идэвхжил нэмэгдэхийн
хэрээр эрэлт болон зардлаас шалтгаалсан инфляцын дарамтыг
нэмэгдүүлж, инфляц өмнөх төсөөллөөс өндөр түвшинд хүрэх төлөвтэй
байна. Мөн Сангийн яамнаас гаргасан 2025 оны төсөөлөлд инфляцын
түвшнийг 8%-д төсөөлөөд байна. Төрөөс мөнгөний бодлогын талаар
2025 онд баримтлах үндсэн чиглэлд инфляцын дунд хугацааны
зорилтыг 5% +-2% түвшинд байлгахаар шийдвэрлэсэн билээ. Иймд
Монголбанкнаас уг зорилтын хүрээнд инфляц өндөр түвшинд очвол
бодлогын хүүг нэмж болзошгүй. 

Төлбөрийн тэнцэл, гадаад худалдаа

Монголбанкны ерөнхийлөгч Б.Лхагвасүрэнгийн “Bloomberg TV
Mongolia”-д өгсөн ярилцлагад дурдсанаар 2024 онд төлбөрийн тэнцэл
150 сая долларын ашигтай гарахаар байна. Иймд валютын ханшийн
эрсдэл ойрын хугацаанд бага байх төлөвтэй. Мөн Сангийн яамнаас
экспортын хэмжээг 18.9 тэрбум ам.доллар, импорт 13.5 тэрбум
ам.долларт хүрэхээр төсөөлөөд байна. 

Эрсдэл 

1. Хэдийгээр 2025 оны төсвийн тэнцлийг алдагдалгүй баталсан ч
Засгийн газраас 14 мега төслийг хэрэгжүүлэхээр зорьсон бөгөөд
төсөвт зөвхөн 4 мега төслийг тусгаад байгааг Монголбанкны тайланд
дурджээ. Хэрэв бусад мега төслийг төсвийн санхүүжилтээр
хэрэгжүүлэхээр бол төсвийн тэнцэл тооцоолсноос алдагдалтай гарах
магадлалтай байна. 

2. БНХАУ-ын үл хөдлөх хөрөнгийн салбарын хямралаас үүдэлтэйгээр
түүхий эдийн ханш унавал Монгол улсын гол экспортын бүтээгдэхүүн
нүүрсний үнэ унаж экспортын хэмжээг багасгаж болзошгүй байна.

3. АНУ-ын ерөнхийлөгчийн сонгуулийн ялагч Доналд Трамп
сонгуулийн үеэр БНХАУ-ын бараа бүтээгдэхүүнд өндөр татвар
ноогдуулна гэсэн байр суурьтай байсан бөгөөд ерөнхийлөгчийн
тангаргаа өргөхөөр хүлээж байна. Хэрэв дээр дурдагдсан нөхцөл
байдал үүсвэл БНХАУ-ын эдийн засаг удаашрах түүнээс үүдэлтэйгээр
түүхий эдийн үнэд өөрчлөлт орж болзошгүй. 

Хэрэглэгчийн итгэлийн индекс

2024 оны 3-р улирлын байдлаар улсын нийт гадаад өр 35.6 тэрбум
ам.доллар болж, өмнөх оны мөн үеэс 7.2%, өмнөх улирлаас 2.2%
тус тус өсжээ. Мөн үеэс өсөхөд шууд хөрөнгө оруулалт , компани
хоорондын зээллэг 2.4 тэрбум ам.доллароор өссөн нь голлон
нөлөөлсөн бол Төв банкны гадаад өр 41.5% буурсан байна. 

График 10. Засгийн газрын нийт өр (их наяд төгрөг, %)

Эх сурвалж: Үндэсний Статистикийн Хороо

Эн Ар Си Си болон Монгол Японы хүний хөгжлийн төвөөс
гаргасан “Хэрэглэгчийн Итгэлийн Судалгаа”-наас харахад 2024
оны 4-р улиралд Монгол Улсын хэрэглэгчдийн эдийн засагт итгэх
итгэл өмнөх улирлаас 10.1 пунктээр буурсан боловч жилийн
өмнөх түвшнээс 16.7 пунктээр өндөр байна. Бизнесийн нөхцөл
болон хөдөлмөрийн зах зээлийн өнөөгийн байдлыг үнэлдэг
Өнөөгийн байдлын индекс 129.7-оос 130.5 болж өссөн бол
бизнесийн нөхцөл, орлого, хөдөлмөрийн зах зээлийн ойрын
ирээдүйн хүлээлтийг илэрхийлдэг Ирээдүйн хүлээлтийн индекс
109.9-өөс 96.3 болж буурчээ. Хэрэглэгчдийн эдийн засагт итгэх
итгэлийг илтгэх Хэрэглэгчийн итгэлийн индекс (ХИИ) энэ
улиралд 104.7 байв.

Зээлжих зэрэглэл
Энэ онд онцлох үйл явдлын нэг бол Fitch Ratings зэрэглэл тогтоох
ангиллаас зээлжих зэрэглэлийг “+B тогтвортой төлөв”-т
шилжүүлсэн явдал юм. Уг зэрэглэлийн шат ахиулахад засгийн
газрын өрийн удирдлагын оновчтой хэрэгжүүлсэн, сүүлийн
жилүүдэд валютын нөөц тогтвортой өссөн, засгийн газрын
тогтвортой байдал зэрэг голлон нөлөөлжээ. 

График 9. Төсвийн тэнцэл

График 11. ДНБ төсөөлөл



БНХАУ нь Монгол улсын экспортын 90 гаруй хувийг, Импортын
40 орчим хувийг эзэлдгээрээ манай улсын худалдааны гол түнш
юм. БНХАУ-ын ДНБ урьдчилсан мэдээллээр 134,908.4 тэрбум
юань хүрч өмнөх оныхоос 5.0%-иар өслөө. Салбараар нь авч
үзвэл түүхий эдийн салбар 3.5%-иар, Үйлдвэрлэлийн салбар
5.3%-иар, Үйлчилгээний салбар 5.0%-иар тус тус өссөн байна.
ДНБ-ий улирлын өсөлт 5.3%, 4.7%, 4.6%, 5.4% тус тус байсан бол 4-
р улиралд өмнөх улирлаас 1.6%-иар өссөн байна.

Худалдааны гол түнш БНХАУ

Өнгөрсөн долоо хоногт БНХАУ-ын Статистикийн үндэсний
товчооноос 2024 онд дараах ажлуудыг онцоллоо. Үүнд:

Хөдөө аж ахуйн бараа бүтээгдэхүүн
Газар тариалангийн салбарын ургац 706.5 сая тонн хүрч, өмнөх
жилийн мөн үетэй харьцуулахад 1.6 хувь өссөн байна. Харин мах
махан бүтээгдэхүүний салбарт гахайн махны үйлдвэрлэл 2.3%-
аар буурч, үхрийн мах, шувууны махны үйлдвэрлэлүүд тус тус
4.5%, 3.9%-ийн өсөлттэй байна. 

Аж үйлдвэрийн салбар
Аж үйлдвэрийн салбарын үйлдвэрлэл тогтвортой өсөлттэй гарч,
нийт нэмүү өртгийн хэмжээ 2023 онтой харьцуулахад 5.8%-иар
өссөн байна. Салбараар нь авч үзвэл уул уурхай 3.1%-иар,
боловсруулах үйлдвэрлэл 6.1%-иар, цахилгаан, дулааны эрчим
хүч, хий, ус 5.3%-иар өссөн бол тоног төхөөрөмжийн үйлдвэрлэл  
болон өндөр технологийн үйлдвэрлэл тус тус 7.7%, 8.9%-иар өсөж
өндөр үзүүлэлт үзүүллээ.

Үйлчилгээний салбар
Үйлчилгээний салбар 5.0%-иар өссөн бөгөөд, мэдээлэл
технологи, түрээсийн үйлчилгээ, тээвэр зэрэг салбарууд өндөр
өсөлттэй байв. 

Жижиглэн худалдаа болон хэрэглээ
Бараа бүтээгдэхүүний нийт борлуулалт 3.5%-иар өссөн бөгөөд
цахим борлуулалт 7.2%-иар өссөн нь хэрэглэгчийн зарлагын
өндөр байгааг харуулж байна. Мөн гэр ахуйн цахилгаан хэрэгсэл,
спортын бараа, хүнсний бүтээгдэхүүнүүдийн борлуулалт голчлон
өссөн байна.

Хөрөнгө оруулалт
Тогтмол өгөөжтэй хөрөнгө оруулалт 3.2%-иар өссөн ба өндөр
технологийн салбарт 8.0%-иар өссөн. Тухайлбал, сансар судлал
болон компьютерын үйлдвэрлэлд хөрөнгө оруулалт илүүтэйгээр
нэмэгдсэн байна. 

Гадаад худалдаа
Бараа бүтээгдэхүүний нийт экспорт, импортын утга 5.0%-иар
өссөн бөгөөд экспортын өсөлт 7.1%-иар өндөр байв. Бүс нутгийн
хөгжилд чиглэсэн "Бүс ба зам" хамтрагч орнуудтай хийсэн
худалдаа 6.4%-иар өссөн.

Үнийн өсөлт болон үнэ
Хэрэглэгчийн үнийн индекс оны эцэст 0.2%-д хүрсэн. Тос, эрчим
хүч зэрэг бусад хэрэглээний үнэ харьцангуй тогтвортой байсан
бол үйлдвэрийн бүтээгдэхүүний үнэ болон худалдан авалтын үнэ
буурсан байна.

График 12. БНХАУ-ын бодит ДНБ

Эх сурвалж: Дэлхийн банк

Дүгнэлт

График 13. Хятад улс эдийн засгийн төсөөлөл

Олон улсын валютын сангийн төсөөлөл 2024 онд харьцангуй их
байсан нь Хятадын засгийн газрын хөрөнгө оруулалт, хувийн хэрэглээ
их хэвээр үргэлжилнэ гэж үзсэнтэй холбоотой бөгөөд ХҮСТ-оос
мэдээлж буйгаар БНХАУ-ын ДНБ зорилтот түвшинд хүрч 5%-ийн
өсөлтийг үзүүллээ. 2025 онд эдийн засаг 4.5% хүрч удаашрах төлөвтэй
байгаа бөгөөд энэ нь орон сууцны зах зээл тогтворжих магадлал бага,
хувийн хэрэглээний өсөлт ковидын дараах сэргэлтээс хойш суларч,
цэвэр экспорт болон нэгдсэн төсвийн эдийн засагт үзүүлэх нөлөө
багассантай холбоотой байна. Үйлдвэрлэлийн сөрөг зөрүү аажмаар
арилж байгаа бөгөөд 2024 онд -1.2 хувь, 2025 онд -0.5 хувь байх
төлөвтэй байна. Инфляцыг 2024 онд дунджаар 0.7 хувь байхаар
төсөөлж байсан хэдий ч 2024 оны 8 сар хүртэл 0.6 хүртэл тогтмол
өсөлттэй байсан инфляц 12-р сарын байдлаар 0.1%-тай байгаа нь
дефляцийн дарамт хэвээр буйг илтгэж байна.

Эх сурвалж: Дэлхийн банк, ОУВС, Азийн хөгжлийн банк

Монголбанк, Сангийн яам, олон улсын санхүүгийн байгууллагуудын
тооцоолсноор Монгол улсын эдийн засаг 2025 онд 7% орчим тэлэх
төсөөлөлтэй байна. 2025 оны 5-р сараас хэрэгжиж эхлэх дулааны
үнийн өсөлт болон төрийн албан хаагчдын цалин тэтгэмж нэмэх зэрэг
нь инфляцын түвшнийг өсгөх хандлагатай. Ирэх онд Оюутолгойн
гүний уурхайгаас олборлож буй зэсийн баяжмал, түүнд агуулагдах зэс
ба алтны агууламж ихсэхээр байгаа нь экспортын хэмжээ нэмэгдэх
хүлээлтийг үүсгээд байна. Экспорт нэмэгдсэнээр төлбөрийн тэнцэл
ашигтай гарах, цаашлаад гадаад валютын нөөцийг нэмж валютын
ханшийг тогтвортой байлгах бололцоог бүрдүүлэх бөгөөд энэ нь
хөрөнгө оруулагчдад валютын ханшийн эрсдэл багатайгаар
төгрөгийн хөрөнгө оруулалт хийх бололцоог олгож байна. Түүнчлэн
тэлж буй эдийн засаг нь аж ахуйн нэгжүүдийг өргөжих, ашигтай
ажиллах хөшүүрэг болох ба хөрөнгө оруулагчдад өндөр өгөөжтэй
компанийн хувьцаанд хөрөнгө оруулах боломжийг үүсгэж байна.

Гэхдээ манай улсын хувьд зах зээлийн нөхцөл байдал тааламжтай
төсөөлөгдөж байгаа хэдий ч дээр дурдсанчлан 14 мега төслийн
санхүүжилт, таваарын ханшны савлагаа, худалдааны түнш орнуудын
эдийн засгийн тодорхойгүй байдал зэргээс шалтгаалан төсөөллөөс
тааруу үр дагаварт хүрч болзошгүй. 

Иймд зах зээлийн тэлэлттэй уялдуулан түлхүү хувьцааны хөрөнгө
оруулалт хийж өгөөжөө нэмэхийн зэрэгцээ геополитик болон
дотоодын эдийн засгийн тодорхойгүй байдлыг харгалзан тогтмол
өгөөжтэй хөрөнгө оруулалтын бүтээгдэхүүн болох бонд, хөрөнгөөр
баталгаажсан үнэт цаасыг ч хөрөнгө оруулалтын багцдаа оруулахыг
зөвлөж байна.  

Орлогын өсөлт
Сууцны иргэдийн дундаж орлого 5.3%-иар нэмэгдсэн бөгөөд, хөдөө
орон нутгийн орлого хотынхоос илүү өссөн байна. Мөн хэрэглээний
зардал 5.3%-иар өсөж, үйлчилгээний хэрэглээний хувь хэмжээ
нэмэгдсэн.

Хүн ам
Хүн ам 2024 онд 1,408.28 саяд хүрч, 1.39 саяар буурсан бөгөөд төрөлт
буурч, нас баралт өссөн байна. Мөн хотруу шилжин амьдарч буй
хүмүүсийн хувь хэмжээ нэмэгдсээр байна.

Олон улсын валютын сан, Дэлхийн банк, Азийн хөгжлийн банкны
судалгаагаар Хятадын эдийн засаг 2024 оны эцэс, 2025 оны байдлаар
тус тус 4.8-5, 4.5 хувь өсөхөөр төсөөлсөн байна.

БНХАУ-ын эдийн засгийн төсөөлөл

Мэдэгдэл
Энэхүү судалгааг ҮСХ, Монголбанк, Сангийн яам, Азийн хөгжлийн банк, ОУВС зэрэг нээлттэй их сурвалж ашиглан зөвхөн мэдээллийн зорилгоор  
боловсруулсан бөгөөд зах зээлийн болон бусад хүчин зүйлсийн нөлөөгөөр өөрчлөгдөж болохыг анхаарна уу.

Тиймээс хөрөнгө оруулагч та хөрөнгө оруулалтын шийдвэрээ бие даан сайтар нягталж гаргах нь зүйтэй бөгөөд энэхүү мэдээллээс үүдсэн аливаа
эрсдэлийг Өлзий & Ко капитал ҮЦК ХХК болон судлаач ямар нэгэн байдлаар хариуцахгүй болохыг үүгээр мэдэгдэж байна.

